
Ishvaraproktam Shivashadaksharamantrajapavidhyupadesham

ઈશ્વરપ્રોક્તં શિવષડક્ષરમન્ત્રજપવિધ્યુપદેશમ્

(શિવરહસ્યાન્તર્ગતે ઈશ્વરાખ્યે)

- શિવગૌરીસંવાદે -

ઈશ્વર ઉવાચ ।
ષડક્ષરં પ્રવક્ષ્યામિ સમાસેન ગિરીન્દ્રજે ।
સદ્યઃ સંસારદુઃખાનિ વિનષ્ટાનિ જપાચ્છિવે ॥ ૨॥
ઋષિર્બ્રહ્માસ્ય મન્ત્રસ્ય ગાયત્રી છન્દ ઉચ્યતે ।
દેવતાસ્ય શિવઃ સાક્ષાદહમેવ મહેશ્વરઃ ॥ ૩॥
શક્તિર્મહેશ્વરી ત્વં ચ ભુવનેશાક્ષરી ભવેઃ ।
બીજં માયાત્મકં પ્રોક્તં રુદ્રઃ સઙ્કલ્પવિગ્રહઃ ॥ ૪॥
સોઽહં તન્મય એવ સ્યાં મન્ત્રમધ્યસ્થિતઃ સદા ।
અઙ્ગુષ્ઠાદિકનિષ્ઠાન્તં  વિન્યસેદક્ષરં ક્રમાત્ ॥ ૫॥
મસ્તકે ચ લલાટે ચ હૃદિ નાભૌ પદદ્વયે ।
પુનઃ પઞ્ચાક્ષરેણૈવ ન્યસેત્સ્વસ્ય તનું પરામ્ ॥ ૬॥
પ્રણવં પ્રથમં વિદ્યાન્ દ્વિતીયં તુ નકારકમ્ ।
મકારં તત્પરં દેવિ શિકારં તુ તતઃપરમ્ ॥ ૭॥
વકારં પઞ્ચમં વિદ્યાદ્યકારં ષષ્ઠમુચ્યતે ।
એવં પઞ્ચાક્ષરં દેવિ શ્રીરુદ્રપદમધ્યગમ્ ॥ ૮॥
દેશકાલવિશેષોઽત્ર કથ્યતે ગિરિજેઽધુના ।
અષ્ટમ્યાં ચ ચતુર્દશ્યાં પર્વણોરુભયોરપિ ॥ ૨૧॥
ગ્રહણે સોમસૂર્યોત્થવિષુવાયનયોરપિ ।
સોમવારે પ્રદોષે ચ સાયં પ્રાતઃ પરાણયોઃ ॥ ૨૨॥
નિત્યાદપ્યધિકં કુર્યાજ્જપં પઞ્ચાક્ષરસ્ય ચ ।

ફલં શતગુણં તત્ર પ્રોક્તમીશે મયા ધુના ॥ ૨૩॥
મનોરથો તથા મેઽદ્ય નમો યુક્તો વિશેષતઃ ।
અહં વાચ્યો મહાદેવસ્તન્મન્ત્રસ્ય સનાતનઃ ॥ ૨૪॥
ધ્યાનાઙ્ગન્યાસ  ભેદાશ્ચ બહવોઽસ્ય મનોઃશિવે ।
નિગમાગમભેદેન વદન્તિ મુનયોઽદ્રિજે ॥ ૨૫॥
મન્ત્રાર્થઃ કથિતઃ કૃત્સ્નઃ  (?) પુરશ્ચર્યાં શ‍ૃણુષ્વ મે ।
આચાર્યમુખતો મન્ત્રં જપેત્સાર્થં સમાહિતઃ (?) ॥ ૨૬॥
(આચાર્યમુખતો મન્ત્રં ગૃહીત્વા સુસમાહિતઃ) ॥ ૨૬॥
યથાશક્તિ ધનં તસ્મૈ પ્રદત્વા(?) તદનુજ્ઞયા ।
સ્નાનં ત્રિષવણં કૃત્વા  ભસ્મના(?) શાકભોજનઃ ॥ ૨૭॥
ફલમૂલાશનો વાપિ હવિષ્યાશી યથાબલમ્ ।
પર્વતાગ્રે નદીતીરે સાગરાન્તે શિવાલયે ॥ ૨૮॥
વને વા નિર્ભયે શુદ્ધે પ્રાઙ્મુખોદઙ્મુખઃ શુચિઃ ।
બિલ્વમૂલે ગૃહે ગોષ્ઠે ભસ્મચ્છન્નાસનો ભવેત્ ॥ ૨૯॥
પ્રાણાયામત્રયં કૃત્વા  છન્દર્ષિજ્ઞોઽસ્ય   દૈવવિત્ ।
શક્તિં  બીજં દેવતાં ચ ધ્યાત્વા મન્ત્રાઙ્ગકૈઃ  ક્રમાત્ ॥ ૩૦॥
કરન્યાસં પુનઃ કૃત્વા  તથાઙ્ગન્યાસમેવ  ચ ।
પઞ્ચાઙ્ગમપિ  વિન્યસ્ય ગુરું મામભિવીક્ષ્ય ચ ॥ ૩૧॥
લિઙ્ગે  વા સુસ્થલે દેશે સોમસૂર્યાગ્નિમણ્ડલે ।
વિદ્યુલ્લેખેવ કલ્યાણં જ્વલન્તં વિશ્વરૂપિણમ્ ॥ ૩૨॥
શિવં ધ્યાત્વા જપેન્મન્ત્રં લક્ષાણાં પઞ્ચકં શિવે ॥ ૩૩॥
વન્દે હરં વરદશૂલકપાલહસ્તં
સાભીતિમદ્રિસુતયોજ્જ્વલદેહકાન્તિમ્ ।
વામોરુપીઠગતયા નિજવામહસ્ત-
ન્યસ્તારુણોત્પલયુજા પરિણદ્ધદેહમ્ ॥ ૩૪॥
શાન્તં પદ્માસનસ્થં શશધરમકુટં પઞ્ચવક્ત્રં ત્રિણેત્રં
શૂલં વજ્રં ચ ખઙ્ગં  પરશુમભયદં દક્ષભાગે વહન્તમ્ ।
નાગં પાશં ચ ઘણ્ટાં પ્રલયહુતવહં ચાઙ્કુશં વામભાગે

નાનાલઙ્કારદીપ્તસ્ફટિકમણિનિભં પાર્વતીશં નમામિ ॥ ૩૫॥
મઙ્ગલાયતનં  દેવં યુવાનમતિસુન્દરમ્ ।
ધ્યાયેત્કલ્પતરોર્મૂલે સમાસીનં સહોમયા ॥ ૩૬॥
એવં ધ્યાત્વા જપેન્મન્ત્રં પઞ્ચાક્ષરમતન્દ્રિતઃ ।
તર્પયેલ્લક્ષમેકં તુ જુહુયાલ્લક્ષમેવ ચ ॥ ૩૭॥
આજ્યેન પાયસેનાપિ પલાશકુસુમેન વા ।
તતઃ સિધ્યતિ મન્ત્રોઽયં ભુક્તિમુક્તિફલપ્રદઃ ॥ ૩૮॥
તૈલેન ચાભિચારેષુ અર્કાણાં સમિધો હુનેત્  ।
વશ્યે કૌસુમ્ભ કુસુમૈર્બિલ્વપત્રૈર્ધનાપ્તયે   ॥ ૩૯॥
જ્વરરોગાદિશાન્ત્યર્થમશ્વત્થસમિધો હુનેત્  ।
વિદ્વેષણે મારણે ચ વૈભીતકકરઞ્જકૌ ॥ ૪૦॥
ઉચ્ચાટને ચ શત્રૂણામપામાર્ગૈર્હુનેત્તદા  ।
પ્રત્યેકમષ્ટસાહસ્રં જપેદ્ભક્ત્યા સમાહિતઃ ॥ ૪૧॥
સમ્યગ્જ્ઞાનં સમાસાદ્ય મયિ લીનો ભવિષ્યતિ ।
લક્ષપઞ્ચશતં જપ્ત્વા વૃત્રારેઃ પદમાપ્નુયાત્ ॥ ૪૨॥
ષષ્ટિલક્ષજપેનૈવ લભતે બ્રહ્મણઃ પદમ્ ।
અશીતિલક્ષં જપ્ત્વા તુ નરો વિષ્ણુત્વમાપ્નુયાત્ ॥ ૪૩॥
લક્ષાણાં તુ શતં જપ્ત્વા સાક્ષાદ્રુદ્રત્વમાપ્નુયાત્ ।
લક્ષં જપ્ત્વા તથાયુષ્યં દ્વિલક્ષં જપતઃ સુતાન્ ॥ ૪૪॥
નિષ્કામો લક્ષદશકં જપ્ત્વાપ્યેતાઽવિમુક્તકમ્ ।
વિનિયોગઃ સમાખ્યાતઃ તજ્જાપે લક્ષણં શ‍ૃણુ ॥ ૪૫॥
વિધિનોક્તેન માર્ગેણ મન્ત્રાભ્યાસો જપઃ સ્મૃતઃ ।
જપસ્તુ ત્રિવિધઃ પ્રોક્તો વાચિકોપાંશુમાનસઃ ॥ ૪૬॥
વાચિકોપાંશુરુચ્ચૈશ્ચ દ્વિવિધઃ પરિકીર્તિતઃ   ।
માનસો મનનધ્યાનભેદાદ્ દ્વૈવિધ્યમાસ્થિતઃ ॥ ૪૭॥
ઉચ્ચૈર્જપાદુપાંશુશ્ચ સહસ્રગુણ ઉચ્યતે ।
માનસશ્ચ તથોપાંશોઃ સહસ્રગુણ ઉચ્યતે ॥ ૪૮॥

માનસાચ્ચ તથા ધ્યાનમનન્તગુણમુચ્યતે ।
ઉમાસહાયં માં દેવં નીલગ્રીવં ત્રિલોચનમ્ ॥ ૪૯॥
ધ્યાત્વા જપેત્તથા મન્ત્રં સ ચાનન્તફલઃ સ્મૃતઃ ।
અથવા પ્રાકૃતં ભાવં સ્વીયમુત્સૃજ્ય દેહકમ્ ॥ ૫૦॥
શિવોઽહમિતિ સઞ્ચિન્ત્ય સાધયેદિદમુત્તમમ્ ।
ઉચ્ચૈર્જપસ્તુ સર્વેષાં યથોક્તફલદો નૃણામ્ ॥ ૫૧॥
॥ ઇતિ શિવરહસ્યાન્તર્ગતે ઈશ્વરપ્રોક્તં શિવષડક્ષરમન્ત્રજપવિધ્યુપદેશં સમ્પૂર્ણમ્ ॥
- ॥ શ્રીશિવરહસ્યમ્ । ઈશ્વરાખ્યઃ દશમાંશઃ । અધ્યાયઃ ૩૫ । વાવૃત્તશ્લોકાઃ ॥

- .. shrIshivarahasyam . IshvarAkhyaH dashamAMshaH . adhyAyaH 35 .

vAvRRittashlokAH ..

Notes:

Upon being asked by Devī દેવી; Śiva શિવ describes the procedures for conducting the

Japa જપ of the ŚivaṢaḍakṣaraMantra શિવષડક્ષરમન્ત્ર i.e. Om̐ Namaḥ Śivāya ૐ નમઃ શિવાય;
especially during SūryaGrahaṇa સૂર્યગ્રહણ, CandraGrahaṇa ચન્દ્રગ્રહણ, Viṣuva વિષુવ, Ayana

અયન, Somavāra સોમવાર, Pradośa પ્રદોષ etc..

